
Ijtimoiy hayotning barcha jabhalarida tub isloxotlar amalga oshirilayotgan hozirgi  davrga  kelib 

cog‘lom  avlodni  voyaga  etkazishda   sport  va  jismoniy  tarbiya  yoshlar  hayotining  ajralmas  qismiga  

aylanib  bormoqda. Mustaqil  O‘zbekistonimizning   kelajagi  bo‘lgan  yoshlarga  keng  imkoniyatlar,  

sharoitlar  yaratib  berish,   ularga   to‘g‘ri  yo‘l   ko‘rsatish,   manaviyatli, jismoniy baquvvat  qilib  

tarbiyalash  bugungi kunning dolzarb muommolari hisoblanadi.  Xalqimizning jismonan barkamol, 

baquvvat, oilasi, farzandlariga mehr ko‘rsatadigan kerak bo‘lsa, el-yurt, millat ozodligi yo‘lida jon olib, 

jon berishga qodir fidoiy farzandlarini sanab sanog‘iga etib bo‘lmaydi. Dostonlarimizdan o‘rin olgan 

Alpomish, Barchinoy, To‘maris, Farhod kabi jasur qahramonlarimiz  milliy g‘ururimizga aylanib 

ulgurishgan. Albatta, bunday alpqomat yigit-qizlar birdaniga o‘z-o‘zlaridan baquvvat, jasur bo‘lib 

qolmaydilar. Mutaxasislarning fikricha, insondagi jasurlik, mardlik tug‘ma xarakterga ega bo‘lishi 

mumkin. Lekin, kuchlilik, tezlik, chidamlilik kabi sifatlar mashqlar orqali tarbiyalanishi tadqiqotlarda 

ko‘rsatib o‘tilgan. Jahonga mashhur buyuk davlat arboblari va sarkardalar Jaloliddin Manguberdi, Amir 

Temur, Bobur, Mirzo Ulug‘bek nafaqat o‘zlari pahlavonlik, mardlik, adolatparvarlik, insonparvarlik, ilm-

fan bobida o‘rnak bo‘lganlar, balki o‘z askarlari, bo‘lajak el-yurt himoyachilarini yoshlikdan  tarbiyalab 

borish kerakligiga alohida e’tibor qaratganlar.  

Bashariyat sivilizatsiyasi va uning porloq kelajagiga beqiyos hissa ko‘shgan Beruniy, Ibn Sino, 

Forobiy, Navoiy  kabi ko‘pdan-ko‘p olimu-allomalarimiz hamda din ilmida dong taratgan olamga 

mashhur Al-Buxoriy, N.Kubro, A.YAssaviylar ham yoshlarga ma’naviy va jismoniy tarbiya bo‘yicha 

saboq berish kerakligini ta’kidlaganlar. O‘zbekiston Respublikasi Xalq talimi vazirligi xuzuridagi bolalar 

sportini rivojlantirish jamg‘armasi mamlakatimizning barcha xududlarida, birinchi navbatda qishloq 

joylarida bolalar jismoniy tarbiya va sportining moddiy bazasini shakllantirish va mustahkamlash, 

umumtalim maktablari qoshida va aholi yashash joylarida zamonaviy bolalar sport komplekslari 

tarmog‘ini barpo etish, ularni zamonaviy sport uskunalari, hamda anjomlari bilan jihozlash, ulardan 

samarali foydalanishni ta’minlashning asosiy faoliyat yo‘nalishlaridan biri bo‘lib xizmat qiladi. SHu 

nuqtai-nazardan qaraganda, jismoniy va ma’naviy jihatdan etuk avlodni tarbiyalash bolalar sportini 

rivojlantirish jamg‘armasi faoliyatining asosiy maqsadidir. Bugun bolalar sportini rivojlantirish 

jamg‘armasi faoliyati joylarda qanday samara berayapti degan savolga aynan qishloq maktablarida 

yoshlarni sportga jalb qilish masalasi nazaridan baho berilishi kerak. Xaqiqatdan ham sportning inson va 

oila hayotidagi roli, uning jismoniy sog‘lomlikning asosi ekanligi, hayotga mustaqil qadam tashlayotgan 

yoshlarga o‘z qobiliyat va iste’dodini ro‘yobga chiqarishdagi ahamiyati kattadir. 

O‘tgan vaqt mobaynida jamg‘arma o‘z oldiga qo‘ygan maqsad va vazifalarning ahamiyatini 

nafaqat joylarda sportni rivojlantirish timsolida, balki muayyan ijtimoiy muammolarni hal etish yosh 

avlodni komil insonlar etib tarbiyalash farzandlarimizning imon irodasini mustahkamlash, mustaqil 

dunyo qarashini shakllantirish, ularning dunyoqarashida vatanga sadoqat va el-yurtga mehr-muhabbat 

tuyg‘ularini qaror toptirishdek yuksak maqsadlarimizni ro‘yobga chiqarishda ko‘maklashib turibdi. Sport 

farzandlarimizning xarakterini toblaydi, qalbida o‘z xalqi, yurti bilan faxrlanish tuyg‘ularini 

shakllantiradi. Sportga yoshlikdan ixlos qo‘yib, uning sir-asrorlarini o‘rganish, mashaqqatli 

mashg‘ulotlarda o‘zini chiniqtirish, irodasini toblash, mardlik va matonat, o‘z-o‘zini engish, o‘z oldiga 

qo‘ygan maqsadlarga erishish uchun bor kuch-g‘ayratini safarbar etish kabi xususiyatlarni kamol 

toptirishda boalar sportini rivojlantirish millionlab yoshlarimiz uchun imkoniyatlar ochmoqda. 

Sog‘lomlashtirishga yo‘naltirish prinsiplari bolalar sog‘lig‘ini mustahkamlashga qaratilgan  

vazifani  bajarishdan iboratdir.  SHu munosabat bilan jismoniy mashqlarni tanlash vaqtida profilaktika 

maqsadida emas, bola organizmini har tomonlama sog‘lomlashtirish, ayniqsa uning jismoniy sifatlarini 

rivojlantirish maqsadi nazarda tutiladi. Bu vazifalar boladagi ijobiy his-xayajon va hayotdan zavqlanish 

tuyg‘ularini qo‘llab-quvvatlash tadbirlari bilan birga qo‘shib olib boriladi. SHunday ekan, yuqoridagi 

fikrlarni jamlab, xulosa qiladigan bo‘lsak, barchamiz sport sohasini, jumladan bolalar sportini 

rivojlantirishga o‘z hissamizni doimiy ravishda qo‘shib, sog‘lom kelajak poydevorini yaratish maqsadida 

birlashib xarakat qilmog‘imiz kerak. CHunki, kelajak avlodimiz sog‘ligi yo‘lidagi ishlarimiz rivojini 

yanada kamol toptirish uchun barchamiz birdek ma’sulmiz.   

Vatanparvarlikda jismonan barkamollik va etuklikning ahamiyati “Bilimga chanqoq, iste’dodli 

yoshlarni topib, ularni vatanga fidoyi insonlar qilib tarbiyalash muqaddas vazifamizdir”  Vatan, xalq 

shuhratini dunyoga tarannum etishda jismoniy tarbiya va sportning o‘rni beqiyosdir. Jahon miqyosidagi 

turli nufuzli musobaqalarda o‘zbek yoshlari erishayotgan g‘alabalar bu haqiqatni tasdiqlab turibdi. 

CHunki barkamol avlod-O‘zbekiston taraqqiyotining poydevori va kelajak asosi hisoblanadi. Ona Vatan 

buyuk bo‘lmog‘i uchun shu zaminda yashovchilar aqlan va jismonan sog‘lom bo‘lishlari shart. Ma’naviy 

va jimoniy barkamol avlodni tarbiyalash-faqat milliy ehtiyojgina emas, balki umumdavlat ahamiyatiga 

molik masala hisoblanib, u- ko‘pmillatli Vatanimizda tug‘ilib o‘sgan, tomir yoygan barcha qardosh 

xalqlar uchun birday ezgu maqsaddir. Lev Tolstoyning mashhur so‘zi bilan aytganda: “Ma’nan sog‘lom 

bo‘lish uchun jisman bardam bo‘lmoq kerak”. YUrtimiz kelajagi uchun sog‘lom avlodni tarbiyalash 

hamda voyaga etkazishda jismoniy tarbiyaning ahamiyati katta. So‘nggi yillarda jismoniy tarbiya va sport 

o‘quvchi-yoshlar hayotining ajralmas qismiga aylanib bormoqda. Mamlakatimiz o‘tgan qisqa davrda 

bolalar sportini rivojlantirish sohasida muayyan yutuqlarga erishdi va bugungi kunda joylarda sportga 

qiziqish izchil kuchayib borib, sportchi, epchil va chaqqon, mard va jasur yigit-qizlarimizni mashhurlikda 

dunyo tan olmoqda. Sport nafaqat jismoniy, balki ma’naviy kamolotga etishishda ham muhim omildir. U 

irodani toblaydi, aniq maqsad sari intilish, qiyinchiliklarni bardosh va chidam bilan engishga o‘rgatadi. 

Inson qalbida g‘alabaga ishonch, g‘urur va iftixor tuyg‘ularini tarbiyalaydi. YUrtboshimiz 

ta’kidlaganlaridek, sog‘lom, bilimli va fidoyi farzandlari bo‘lgan xalq, albatta o‘zining buyuk kelajagini 

barpo etadi. Haqiqatdan ham “Hech bir narsa mamlakatni sport kabi tezda dunyoga mashhur qila 

olmaydi”. “Sport odamni mard, matonatli, bardoshli qilib tarbiyalaydi”. Tarix va ajdodlar qoldirgan 

buyuk ma’naviy meros va milliy qadriyatlarimizdan ma’lumki, qadimda ota-bobolarimiz o‘z nasllarini 

umumbashariy tuyg‘ular, o‘lmas SHarq falsafasi, milliy qadriyatlarimiz ruhida tarbiya qilib kelganlar va 

ular asrlar davomida tilimizni, dilimiz va dinimizni, o‘zbekning o‘zligini har tomonlama asrab-avaylab, 

barkamol avlodlarni voyaga etkazishni asosiy maqsad qilib qo‘yganlar. Darhaqiqat, bunday fazilatlar asl 

e’tiboriga ko‘ra bizning zaxmatkash xalqimizga munosib ish bo‘lib, biz avlodlar bu bilan har qancha 

faxrlansak arziydi. Mamlakatimizda hukumatimiz tomonidan mustaqilligimizning ilk yillaridanoq 

sog‘lom avlod tarbiyasi eng ustuvor vazifa deb belgilanib, barkamol avlodni tarbiyalash masalasi davlat 

siyosati darajasiga ko‘tarildi. Zero, Prezidentimiz ta’kidlaganlaridek, “Har qanday insonning eng 

mo‘‘tabar orzusi, astoydil intilgan asosiy maqsadi-sog‘lom, barkamol avlodni tarbiyalash, har tomonlama 

komil insonni voyaga etkazishdan iborat”dir. Mamlakatimizda jismoniy va ma’naviy barkamol avlodni 

voyaga etkazish masalasi biz uchun umummilliy, umumdavlat miqyosidagi vazifa bo‘lib, bu ezgu maqsad 

yo‘lida amalga oshirayotgan ishlarimizni izchil va qat’iyatlik bilan davom ettirish bugungi 

siyosatimizning diqqat markazida turibdi. Mamlakatimizda ta’lim tizimini takomillashtirish, Vatan 

ravnaqini ta’minlaydigan yosh avlodni tarbiyalab voyaga etkazish masalalariga jiddiy e’tibor berilmoqda. 

Bu borada «Ta’lim to‘g‘risida»gi Qonun hamda «Kadrlar tayyorlash milliy dasturi»ni qabul qilinishi katta 

ahamiyatga ega. YOsh avlodni har tomonlama: aqliy, axloqiy va jismoniy jihatdan rivojlanishida 

jismoniy tarbiya asosiy o‘rinlardan birini egallaydi. SHuning uchun O‘zbekiston Respublikasining 

«Jismoniy tarbiya va sport to‘g‘risida»gi qonunida «Maktabgacha yoshdagi bolalar, o‘quvchilar, talabalar 

salomatligini asrash va mustahkamlash, ularda jismoniy barkamollik ehtiyojini shakllantirish 

maktabgacha tarbiya muassasalari va o‘quv yurtlarining asosiy vazifasi hisoblanadi» deyiladi. 

O‘zbekiston Respublikasi Prezidenti Islom Karimov va mashhur faylasuflarning barkamol avlodni 

tarbiyalashda ta’lim-tarbiya va sportning ahamiyati haqida xikmatga aylangan fikrlari: “Farzandlarimizni 

sog‘lom o‘stirish, ham ma’naviy, ham jismoniy nuqtai nazardan havas qiladigan barkamol avlodni 

o‘stirish, yoshlarimizni sport orqali “parvoz” qilishiga erishish, bolalar sportining rivoji Vatanga sadoqat 

uyg‘otishi va kelajakka ishonch tug‘dirishi kerak”.  

